
Suġġett: Il-ħarsien tas-suq intern tal-UE u tad-drittijiet tal-konsumatur kontra l-implikazzjonijiet 
negattivi tal-kummerċ illegali tal-annimali tal-kumpanija

Kull sena għadd sinifikanti ta' annimali tal-kumpanija jiġu nnegozjati illegalment bejn l-Istati Membri, 
spiss b'abbuż mil-leġiżlazzjoni tal-UE dwar il-moviment tal-annimali domestiċi (ir-Regolament (UE) 
Nru 576/2013), li hija maħsuba għall-moviment mhux kummerċjali ta' annimali domestiċi, meta fil-fatt 
jekk l-annimali qed jiġu trasportati bejn il-fruntieri biex jinbigħu, dan għandu jsir skont id-Direttiva tal-
Kunsill 92/65/KEE.

It-traffikar tal-annimali domestiċi għandu implikazzjonijiet negattivi fuq is-saħħa pubblika, il-benesseri 
tal-annimali u l-protezzjoni tal-konsumatur. Dan sar sors ewlieni ta' dħul għall-kriminalità 
internazzjonali organizzata u qed jaffettwa wkoll il-funzjonament bla xkiel tas-suq intern tal-UE 
minħabba taxxi mitlufa u bil-ħolqien ta' kompetizzjoni inġusta, b'mod partikolari biż-żieda tal-bejgħ 
online ta' annimali domestiċi, sitwazzjoni li mhijiex regolata sew la fuq livell nazzjonali u l-anqas fil-liġi 
tal-UE. Tabilħaqq, xi NGOs jikkalkulaw li nissiel illegali li jbigħ klieb tar-razza bejn il-fruntieri jaf ikun 
qed jagħmel profitti ta' aktar minn EUR 100 000 fis-sena. 

1. Il-Kummissjoni meta qed tippjana li tadotta Pjan ta' Azzjoni transettorjali tal-UE biex tindirizza l-
kummerċ illegali tal-annimali tal-kumpanija fl-UE? 

2. Il-Kummissjoni qed tippjana li tippreżenta, permezz ta' att delegat skont il-Liġi dwar is-Saħħa tal-
Annimali, proposta għal sistemi dettaljati u kompatibbli għall-mezzi u l-metodi biex jiġu identifikati 
u rreġistrati klieb u qtates f'bażijiet ta' data fl-Istati Membri, li għandhom ikunu konnessi permezz 
ta' pjattaforma tal-UE?

